
COMISIÓN INFORMATIVA DE TERMALISMO, TURISMO E MEDIO 

AMBIENTE 

ACTA da mencionada comisión informativa, correspondente ó día  16 de maio de 2018 

ASISTENTES: 

PRESIDENTE: 

D.ª Ana María Villarino Pardo 

DEPUTADOS/AS: 

D.ª Consuelo Vispo Seara 

D. José Antonio Feijóo Alonso 

D. Antonio Montero Fernández 

D. Miguel A. Cid Álvarez 

D.ª M.ª Teresa Cerdeira Valiñas 

D. Vicente Gómez García 

D.ª Isabel Gil Álvarez 

D. Adolfo González Nóvoa 

D. Armando Ojea Bouzo 

D. Ramiro Rodríguez Suárez 

SECRETARIO: 

D. Francisco Cacharro Gosende  

INTERVENTOR ACCTAL: 

D. José Mosquera Casero 

 

No Pazo da Deputación Provincial de 

Ourense, o 16 de maio de 2018, ás 18:00 

horas, baixo a presidencia de dona Ana 

María Villarino Pardo e con asistencia dos 

señores/as á marxe relacionados, reúnese a 

expresada comisión informativa, co fin de 

proceder á preparación e estudo dos 

asuntos que se indican, adoptándose os 

seguintes acordos: 

 

  

1º.- ACTA ANTERIOR, CORRESPONDENTE Á ORDINARIA DO DÍA 19 DE 

ABRIL 2018.- 

 En relación coa acta da reunión anterior, correspondente á ordinaria do día 19 de 

abril de 2018, dona Isabel Gil Álvarez advirte a existencia dun erro nos datos do 

resultado da votación do punto 2º, relativo a unha moción do Grupo Socialista sobre o Plan 

Reitor do Parque Natural da Baixa Limia – Serra do Xurés, onde figura o voto favorable 

do Grupo Popular e a abstención do Grupo Socialista, cando o resultado correcto é o voto 

favorable do Grupo Socialista e a abstención do Grupo Popular. 

 Coa rectificación do dito erro, a comisión, por unanimidade, declara aprobada a 

acta da sesión do 19 de abril de 2018. 

2º.- MOCIÓNS DE URXENCIA.-   

 Neste punto, don Ramiro Rodríguez Suárez, do Grupo do BNG, anuncia a súa 

intención de presentar unha moción urxente sobre os recentes vertidos ao río Támega.  

 A Sra. Presidenta pídelle que xustifique a urxencia da moción.  

 D. Ramiro Rodríguez Suárez, do Grupo do BNG di que cre que se trata dun 

asunto urxente, que xurdiu cando xa estaban convocadas as comisións, engadindo que a 

moción se refire a uns feitos que non por ser reiterados deixan de ser graves e deberían ter 

unha resposta o antes posibles. Di que na moción se fai un relatorio do sucedido o pasado 

martes 8 de maio, data na que se produciu unha vertedura bastante grave que levantou 

bastante preocupación entre os veciños de Verín, e que parece ser que se produciu nun dos 

afluentes do Támega; di que non está claro de onde procede a vertedura, e parece ser que 

pode ser consecuencia das obras do AVE, e afectáronse territorios da Rede Natura. Remata 

dicindo que a moción pide que se adopten dous acordos, un primeiro solicitando á Xunta 

que faga un estudo sobre o impacto das obras do AVE ou dalgún tipo de industria no 

Támega e os seus afluentes, e a promoción dun plan de restauración; e en segundo lugar, 

demandar do Goberno central o traspaso das competencias da Confederación Hidrográfica 

do Douro. Insiste en que a urxencia da moción ven dada pola conveniencia de que se dea 

unha resposta o máis áxil posible a este tipo de incidencias.  

 Por unanimidade, a comisión acorda apreciar a urxencia do asunto, pasándose a 

continuación ao seu debate e votación.  

 D. Ramiro Rodríguez Suárez agradece o voto a favor da urxencia, e da por 

explicada a intervención.  

 A Sra. Presidenta anuncia o voto favorable do Grupo Popular, malia considerar que 

é discutible que se inste á Xunta neste caso, dado que carece de competencias no asunto; di 

que tamén están en desacordo coa exposición de motivos, na que cre que o grupo 

propoñente falsea algúns datos e fai un pouco de demagoxia; pero non obstante votará a 

favor, por considerar que a problemática do río Támega debe resolverse de forma 

prioritaria.   

 Non se producen máis intervencións, someténdose o asunto a votación, e por 

unanimidade, a comisión ditamina favorablemente a adopción, por parte do Pleno, do 

seguinte acordo:  

 1º) Instar á Xunta de Galicia a iniciar un estudo e investigación propia sobre as 

condicións ambientais e sanitarias do río Támega e afluentes a respecto do impacto que as 

obras do AVE ou algún tipo de industria puideran a estar a ter no mesmo. Con base neste 

estudo promoverase un plan de restauración integral a consensuar cos municipios 

implicados.  

 2º) Demandar do goberno central o traspaso das competencias da Confederación 

Hidrográfica do Douro.  

3º.- ROGOS E PREGUNTAS.-  Non se formularon.  

 

 E, ás  18:06 horas, dáse por finalizada a reunión, redactándose a presente acta, que 

asinan a presidenta e o secretario. Certifico. 

 


